ՀԻՄՆԱՎՈՐՈՒՄ
«Սահմանամերձ համայնքների սոցիալական աջակցության մասին» Հայաստանի Հանրապետության օրենքի նախագծի ընդունման

  1.
Անհրաժեշտությունը
«Սահմանամերձ համայքների սոցիալական աջակցության մասին» Հայաստանի Հանրապետության օրենքի նախագծի ընդունման անհրաժեշտությունը պայմանավորված է ադրբեջանական զինված ուժերի ուղիղ նշանառության տակ գտնվող համայնքների բնակիչների սոցիալական բեռը որոշակի չափով նվազեցնելու համար: Նշված համայնքների բնակիչները գտնվում են կյանքին և գույքին սպառնացող մշտական վտանգի ներքո, ինչը էականորեն սահմանափակում է սեփական բարեկացությունը ապահովելու նրանց հնարավորությունը: Այս պայմաններում անհրաժեշտ է օրենքով արձանագրել ադրբեջանական զինված ուժերի ուղիղ նշանառության տակ գտնվող համայնքների բնակիչներին գազի, հոսանիքի, խմելու և ոռոգման ջրի վարձավճարների, ինչպես նաև հողի հարկի և գույքահարկի գծով մասնակի փոխհատուցում, ինչը նախատեսված է սույն օրենքով: 

2. Ընթացիկ իրավիճակը և խնդիրները
Սույն օրենքով մասնավորապես նախատեսվում է ռազմական առումով առավել վտանգավոր նախնական տվյալներով շուրջ 31 սահմանամերձ համայնքներում (հիմք ՀՀ կառավարության  2014 թվականի մարտի 27- N 338-Ա որոշում) իրականացնել կոմունալ ծախսերի փոխհատուցում: Այս համատեքստում կիրականացվի էլեկտրաէներգիայի, գազի, ոռոգման ջրի, հողի հարկի և անշարժ գույքի գույքահարկի փոխհատուցում, որոնց չափաքանակները և տրամադրման կարգը կսահմանի ՀՀ կառավարությունը: Նախատեսվում է, որ փոխհատուցումը կտրամադրվի ՀՀ կառավարության կողմից նախապես սահմանված չափաքանակների համապատասխան: 

3 .
Տվյալ բնագավառում իրականացվող քաղաքականությունը
   Բնագավառում իրականացվող քաղաքականությունն ուղղված է սահմանամերձ համայնքների բնակչության սոցիալ-տնտեսական պայմանների բարելավվմանը, առաջանցիկ տեմպերով զարգացմանը, տարածքների մրցունակության և գրավչության բարձրացմանը:

 4.  Կարգավորման նպատակը և բնույթը
Սահմանամերձ համայնքների բնակչության կյանքի որոկի բարելավում:

